
AXUDAS PARA ACTUACIÓNS DE CORRECCIÓN DE IMPACTOS 
PAISAXÍSTICOS. CONCORRENCIA NON COMPETITIVA

  (INSTITUTO ESTUDOS TERRITORIO)

OBXECTO E RÉXIME DAS SUBVENCIÓN.

1. Teñen por obxecto a corrección de impactos paisaxísticos, todo isto en congruencia cos 
valores paisaxísticos recollidos no Catálogo de paisaxes de Galicia e os obxectivos e criterios 
que expresan as directries de paisaxe de Galicia (código do procedemento MT402A).

2. Poderán ser obxecto de subvención as seguintes actuacións:

A)  ACTUACIÓNS  DE  RESTAURACIÓN  E/OU  REVESTIMENTO  DE  ELEMENTOS  DE 
FACHADA.

Subvencionables: 
-  revestimento de paramentos que actualmente están rematados con materiais ou solucións 
construtivas que poidan resultar inadecuadas para quedar vistas, como podería ser a fábrica 
de ladrillo, de bloques de formigón, o formigón ou morteiro de cemento.

- eliminación de elementos adxacentes e/ou a renovación do acabado dos paramentos cegos 
de fachadas, carpintarías ou cerrallarías exteriores, que supoñan un impacto paisaxístico como 
consecuencia  dunhas  inadecuadas  características  construtivas,  do  deficiente  estado  de 
conservación ou da tonalidade e/ou da intensidade da actual cor de acabado.

-  Poderán ser subvencionables as actuacións sobre fachadas de cachotaría ou cantaría  que 
precisen a  aplicación ou renovación dos morteiros  de  rexuntamento. En ningún caso se 
subvencionarán chapados de pedra en cerramentos total ou parcialmente executados 
con muros de cachotaría ou cantaría vista.

Queda expresamente excluída de subvención:
1. A substitución de carpintarías e cerrallarías exteriores.  Considerarase unha única excepción 
en relación coa substitución de carpintarías e elementos de cerrallaría: poderá subvencionarse 
a actuación, cando se trate de actuacións sobre edificacións e construcións singulares, en que 
se propoña a renovación de elementos orixinais de inviable reparación ou a substitución de 
elementos  instalados  posteriormente  e  pouco  adecuados  aos  valores  arquitectónicos  da 
edificación  ou  construción.  En  todo  caso,  admitirase  exclusivamente  a  instalación  de 
carpintarías  tradicionais  de  madeira  ou  elementos  de  cerrallaría  de  fundición  de  idénticas 
características ás orixinais. Enténdese por singulares aquelas edificacións e/ou construcións de 
recoñecido  valor,  declaradas  de  interese  cultural  ou  catalogadas.  Tamén  terán  a  mesma 
consideración  aquelas  edificacións  que,  aínda  que  non  gocen  desa  protección,  presenten 
características propias da arquitectura popular ou vernácula ou con outra singularidade de 
valor patrimonial e poidan acreditar unha antigüidade igual ou superior a 75 anos.

2. As actuacións que teñan por obxecto a eliminacion de recebos existentes en fachadas de 
cachotería para deixar vista a pedra.

B)  REMATE,  RENOVACIÓN  E/OU  SUBSTITUCIÓN  DO  ACABADO  EXTERIOR  DE 
CUBERTAS. 
-  substitución de  cubertas  de  placas  de  fibrocemento  e/ou doutros  materiais,  así  como a 
eliminación de elementos adxacentes discordantes cos valores arquitectónicos do inmoble e/ou 
paisaxísticos  da  contorna  onde  se  localiza  a  edificación.  Nestes  casos  deberán  executarse 
solucións que garantan o adecuado acabado e remate construtivo dos inmobles.
-  Considéranse  incluídas  entre  as  actuacións  subvencionables  as  unidades  de  obra 
imprescindibles para o soporte, remate ou renovación das cubertas.

Queda expresamente excluída:
-Actuacións orientadas á reparación de deficiencias estétias que se resolvan con labores de 
limpeza.
- A substituión de cubertas de tella erámica ou lousa por outras solucións con outros materiais 
de acabado.

C) RECUPERACIÓN, RESTAURACIÓN E/OU REVESTIMENTO DE MUROS DE PECHE DE 
TERREOS.
- revestimento de muros de peche executados con fábrica de ladrillo ou bloques de formigón, 
sen revestir. 
- reducción da altura dos citados muros, mediante a supresión de fileiras de bloques ou de 
elementos prefabricados de formigón como celosías ou  balaustradas.
-  pintado das portas, portais ou cerrallarías exteriores integradas nos peches de parcelas,
-  actuacións  destinadas  á  recuperación,  restauración  ou  arranxo  de  muros  de  pedra 
tradicionais

Non será subvencionable: 
- a execución de acabamentos con chapados de pedra ou outros revestimentos de carácter 
mimético

3.  Todas  as  actuacións  deberán  aplicar  os  criterios  e  recomendacións  da  Guía  de  cor  e 
materiais de Galicia das doce grandes áreas paisaxísticas de Galicia, así como, no caso dos 
muros  de  cerramento,  a  Guía  de  caracterización  e  integración  paisaxística  de  valados 
(publicadas na páxina web da Consellería de Medio Ambiente e Cambio Climático), ademais de 
axustarse ás condicións que veñan impostas pola normativa municipal e sectorial aplicable.

4. En ningún caso se subvencionarán
- actuacións que non teñan carácter integral. Enténdese por actuación de carácter integral 
aquela  intervención  que  garante  a  corrección  do  impacto  paisaxístico  que  xustificou  a 
concesión  da  subvención.  Non  serán,  polo  tanto,  subvencionables  aquelas  actuacións  de 
carácter parcial, que non abrangan a totalidade dos paramentos das fachadas degradadas dun 
inmoble e/ou o arranxo ou substitución de todos os panos dunha cuberta en mal estado.
- actuacións sobre inmobles en construcción.

TODAS  AS  ACTUACIÓNS  DEBERÁN  CONTAR,  SEMPRE  E  EN  TODO  CASO,  COA 
COMUNICACIÓN  PREVIA  OU,  DE  SER  NECESARIA,  A  CORRESPONDENTE  LICENZA 
MUNICIPAL 

PERSOAS BENEFICIARIAS.
- persoas físicas propietarias ou usufrutuarias dun inmoble ou ben 
- Só caberá presentar unha solicitude por persoa e ben. Cada solicitude poderá conter varias 
actuacións.
- A persoa solicitante deberá ser propietaria ou usufrutuaria do terreo, inmoble ou ben en que 
se pretenden realizar as actuacións e deberá acreditar a súa dispoñibilidade .  No caso de 
usufructo,  debe  achegarse  a  autorización  do  titular  ou  titulares  da  propiedade,  relativa  á 
realización da actuación para a cal se solicita a axuda

GASTOS SUBVENCIONABLES.
a) Gastos necesarios para a axeitada execución das actuacións subvencionadas, tales como, 
entre outros, os materiais e a man de obra. 

b) Gastos correspondentes a honorarios facultativos devindicados pola redacción dos proxectos 
técnicos precisos para a execución das actuacións,  así  como pola dirección facultativa das 
obras e o custo dos estudos necesarios para a súa realización. Estes custos xerais asociados 
aos  investimentos  que  se  efectúen  non  poderán  superar  o  10 %  do  investimento 
subvencionable 
c) Os tributos serán gasto subvencionable cando a persoa beneficiaria da subvención os aboe 
efectivamente

NON SERÁN SUBVENCIONABLES: 
a) Os gastos correntes de funcionamento da persoa beneficiaria.
b) Equipamento e materiais non funxibles de segunda man.
c) Actuacións de mantemento que se realicen periodicamente para manter o recurso ou o 
elemento sobre o cal se propón a actuación en perfecto uso ou estado.
d)  Os  gastos  realizados  con  anterioridade  á  data  de  publicación  desta  axuda  no  DOG 
(07/01/2026).

CONTÍA DA AXUDA.

AS AXUDAS SERÁN DO 70 % DO ORZAMENTO DO INVESTIMENTO SUBVENCIONABLE, 

CO LÍMITE MÁXIMO DE 3.000,00 € POR SOLICITANTE E BEN. 

PRAZO DE PRESENTACIÓN DE SOLICITUDES: DENDE O 16/1/2026 ATA O 16/2/2026

As  solicitudes  presentaránse  obrigatoriamente  por  vía  electrónica  a  través  do  formulario 
normalizado  dispoñible  na  sede  electrónica  da  Xunta  de  Galicia,  https://sede.xunta.gal 
(MT402A)

Documentación para a  presentación da solicitude:

1.  Anexo I

2. Acreditación da representatividade suficiente para actuar en nome da persoa solicitante, por 
calquera dos medios establecidos no artigo 32 do Real decreto 203/2021, do 30 de marzo, 

polo que se aproba o Regulamento de actuación e funcionamento do sector público por medios 
electrónicos.

3.   Memoria  descritiva  das  actuacións  propostas,  que deberá  ter  o  detalle  suficiente  para 
describir  adecuadamente  as  súas  características,  a  súa medición e  o  seu  orzamento,  que 
deberá coincidir co reflectido no anexo I. No caso de que ambas as cantidades non coincidan, 
prevalecerá a de menor importe.

4.   Reportaxe fotográfica do ben sobre o cal se vai actuar en que se aprecie o elemento ou 
elementos obxecto da actuación. Esta reportaxe, en que todas as fotografías deberán estar 
claramente identificadas, incluirá como mínimo unha de conxunto de cada unha das fachadas 
e/ou cubertas do inmoble, así como de todos os tramos dos muros de peche (segundo o tipo 
de actuación para a cal  se solicita  a subvención),  sexan ou non obxecto de intervención. 
Ademais incluirá aquelas fotografías de detalle necesarias para avaliar o estado actual do ben 
sobre o cal se pretende actuar.

5. Cando o importe do gasto subvencionable sexa igual ou superior á contía de 40.000,00 
euros, cantidade límite prevista para o contrato menor, a persoa beneficiaria deberá presentar 
como mínimo tres ofertas de diferentes provedores,  con carácter previo á contratación do 
compromiso para a obra, salvo que polas súas especiais características non exista no mercado 
suficiente número de entidades que as realicen, presten ou subministren. 

